
 

 

    

 

Binu - 19 | 20 | 21 de Nadale 2014 
 
9 de nadale 2014 

Sas Càmeras de Cummèrtziu de Nùgoro, Aristanis, Casteddu e Tàtari, in   

acordu cun s’agentzia Laore, l’AIS (Associazione italiana sommelier) e 

l’O.N.A.V. (Organizzazione Nazionale Assaggiatori Vino) cuncordant sa de 

tres editziones de su Cuncursu Enològicu Natzionale B’nu, autorizadu 

dae su Ministeru pro sas Polìticas Alimentares, Agrìculas e Forestales. 

Su cuncursu est dedicadu a sos binos IGT, DOC e DOCG produidos in totu 

su territòriu italianu, partzidos in tres categorias: biancu, nieddu e binu 

pro sos durches, cun una setzione ispetziale riservada a su binu biològicu 

DOC e DOCG. 

A su cuncursu, chi pròpiu  in custas dies si est faghende in Nùgoro, podent partetzipare sos 

viticultores chi faghent binu in pròpiu, sas Cantinas Sotziales e sos industriales e cummertziantes de 

su setore vinìculu. 

Sas commissiones de degustatzione sunt fatas dae espertos AIS e ONAV e dae tècnicos 

assagiadores, chi ant a espressare sas valutatziones issoro sighende su mètodu de anàlisi sensoriale 

“Union Internationale des Oenologues”. 

 

Sa premiatzione de sos binos binchidores s’at a fàghere in sa manifestatzione dedicada a s'eventu, 

su B’Week, chi s’at a fàghere in Nùgoro in s'Exmè su 19, 20 e 21 de nadale: totu unu coa de chida 

pagu prima de sas dies de festa de Paschighedda dedicadu a su mundu enològicu, cun ispàssios 

praghiles  pensados pro avalorare sa cultura de sa calidade – coghina de artu livellu, mùsica, teatru e 

meda àteru ancora. 
 

 


